
ӨСІМДІК-РЕГЕНЕРАНТЫН ТАМЫРЛАНДЫРУ

Ізмағанбетова А.Ж.

Қазақстан үшін картоп өсіру өте өзекті, өйткені ол халықтың негізгі тамақ
өнімдерінің бірі. Қазақстанда картоптың орташа өнімділігі 16 т/га-дан аспайды.
Оның өнімділігінің жоғары болмауының себебі картоп өсімдігі көп ауруға
шалдығады ауруы, зиянкестер және арамшөптер сияқты залал салдарынан болып
табылады. Картоптың саңырауқұлақтың 38 түрімен ауыратыны анықталған,
оның ішінде көп тараған ауру фитофтороз.

Фитофтороз біздің елде де, шет елдерде де картоптың ең көп тараған
қауіпті ауруы. Оның қоздырушысы — оомицеттер класынан Phytophthora
infestans (Mont.) de Ваrу саңырауқұлағы. Ауру саңырауқұлақ атауынан шығып,
«өсімдік жегіш» деген мәнге ие, ол «фитофтора» деген атқа ие болды.

Phitophtora investans саңырауқұлағына төзімді өсімдік регенерантын алу
үшін оңтайлы қоректік ортаны таңдау қажеттілігі туындады.

Зерттеу мақсаты - пробиркалық картоптың өсімдік регенерантын өсіруге
арналған қоректік орта құрамын оңтайландыру.

Зерттеу нысаны – пробиркалық 21-10-06R және 6-10-03R картоп
өсімдігінің өсімдік - регенеранттары. Зерттеу жұмысы барысында апикальды
меристеманы бөліп алу, микроклональды көбейту, тамырландыру, иммунды
ферментті талдау, жылыжайға отырғызу және жинау әдістері жүргізілді.

Пробиркалық өсімдіктерді тамырландыруға негізі ретінде Мурасиге және
Скуг қоректік ортасы таңдалып алынды және әр түрлі қанықпадағы гормондар
қосылған қоректік ортаның 4 нұсқасы дайындалды: 1-нұсқа – ИСҚ - 0,5 мг/л
және кинетин 0,5 мг/л; 2-нұсқа - ИСҚ - 1 мг/л және кинетин 1 мг/л; 3 нұсқа –
ИСҚ - 1,5 мг/л және кинетин 1 мг/л; 4 нұсқа гормонсыз. 21-10-06R және 6-10-
03R регенерант өркендері қоректік орталарға отырғызылып, 7 күн сайын 28 күн
аралығында бақыланып, сабақ биіктігі, жапырақтың түзілуі және тамырлануы
бойынша өлшемдері алынды. Нәтижесінде тамырландыруға оңтайлы гормонсыз
қоректік орта екендігі анықталып, өсімдіктерді жылыжайға отырғызу алдында 3
апта бұрын пробиркалық өсімдіктер гормонсыз қоректік ортаға көшірілді.
Жылыжайға картоптың 625 өсімдік - регенеранты мен бақылау ретінде 33
гибриді отырғызылды. Пробиркалық өсімдіктерді жылыжайға отырғызғаннан
кейін қажетті микроклимат болуы үшін 7 күн аралығында пластикті
қақпақшалармен жабылды. 3 ай мерзімінде суарылып, қажетті жағдайлар
жасалынды. Өнімді жинау кезінде барлығы отырғызылған 658 пробиркалық
өсімдіктен  2477 минитүйнек алынды. Аталған көрсеткіштерге сүйенетін болсақ
жылыжайдағы вируссыз пробиркалық картоп өміршендігі - 100%.



Картоп өсімдігін жылыжайда отырғызу кезінде өміршеңді микротүйнектер
алу үшін гормонсыз қоректік ортасы таңдалып алынды.

Сурет –Пробиркалық өсімдік-регенеранттарының әр түрлі қоректік
орталарда өсуі.

